ԱՄՓՈՓԱԹԵՐԹ
   

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՆՈՅԵՄԲԵՐԻ 21-Ի N1667-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԵՎ 2020 ԹՎԱԿԱՆԻ ՍԵՊՏԵՄԲԵՐԻ 29-Ի N1603-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

	1.  Ֆինանսների նախարարություն
	26.02.2021թ.

	
	N 01/8-1/2786

	1. Առաջարկություններ և առարկություններ չկան
	Ընդունվել է ի գիտություն:
	 

	2. Գեղարքունիքի մարզպետարան
	26.02.2021թ.

	
	N 01//1271

	1. Ծրագրի 1-ին կետով սահմանված ձկնորսության թույլատրելի 250տ առավել քանակությունը  համապատասխանեցնել տվյալ որսասեզոնի կտրվածքով փաստացի կատարվող որսի քանակի հետ, որի համար անհրաժեշտ է սահմանել որսի ավելի իրատեսական չափաքանակներ: 
	Չի ընդունվել
Չափաքանակների սահմանման համար հիմք են հանդիսանում  «Սևանա լճի եւ դրա ջրհավաք ավազանում կենդանական ռեսուրսների հաշվառում, օգտագործման թույլատրելի չափաքանակների սահմանում, ձվադրավայր հանդիսացող հիմնական գետերում ձկան վերարտադրման պայմանների ուսումնասիրում, բնական ձվադրավայրերի առկա վիճակի գնահատում, վերականգնման ուղիների մշակում» միջոցառման արդյունքում ձեռք բերված տվյալները և ԳԱԱ կենդանաբանության և  հիդրոէկոլոգիայի գիտական կենտրոնից ստացված վերլուծությունները ու չափաքանակի սահմանման վերաբերյալ կարծիքը։

	2. Անհրաժեշտ է սույն որոշումն ընդունել նախապես՝ մինչև որսաշրջանի սկսելը (փետրվարի 1-ից մինչև նոյեմբերի 15-ը):


	 Չի ընդունվել
Գործընթացը կրում է փորձարարական բնույթ, բացի այդ որսի թույլատրելի և արգելքի ժամանակահատվածները ևս սահմանվում են  ԳԱԱ կենդանաբանության և  հիդրոէկոլոգիայի գիտական կենտրոնից ստացված գիտական վերլուծությունների և առաջարկի հիման վրա։
 

	3. Հաշվի առնելով որսված ձկան իրացման առաձնահատկությունները՝  ձկան որսը կատարվում է օրվա տարբեր ժամերի՝ հիմնականում վաղ առավոտյան: ՈՒստի անհրաժեշտ եմ համարում ծրագրի 9-րդ կետում կատարել համապատասխան փոփոխություն:
	Չի ընդունվել
Գործընթացը կրում է փորձարարական նպատակ և օրվա լուսային ժամերին որս իրականացնելու պահանջը դրված է գործընթացի նկատմամբ  պատշաճ հսկողության և վերահսկողության իրականացնելու, ինչպես նաև ձկնորսների անվտանգային կարևորությունից ելնելով։

	3.  Տարածքային կառավարման և ենթակառուցվածքների նախարարություն
	 26.02.2021 թ.

	
	N ՍՊ/15.3/4669

	1. «ՀՀ կառավարության 2020 թվականի սեպտեմբերի 29-ի N1603-Ն որոշման մեջ փոփոխություն կատարելու մասին» Կառավարության որոշման նախագծի վերաբերյալ ՀՀ տարածքային կառավարման և ենթակառուցվածքների նախարարությունն իր իրավասության սահմաններում առաջարկություններ չունի։


	Ընդունվել է


	2. Միաժամանակ կից Ձեզ ենք ներկայացնում ՀՀ Գեղարքունիքի մարզպետարանի դիրքորոշումը։
	Չի ընդունվել
Գեղարքունիքի մարզպետարանի ներկայացված դիրքորոշման վերապերյալ պարզաբանումները գրված են ամփոփաթերթի 2-րդ կետով։

	4. Արդարադատության նախարարություն
	01.03.2021 թ.

	
	N 01/27.1/4857

	1. Նախագծի նախաբանում «դ» ենթակետը»» բառերն անհրաժեշտ է փոխարինել  «դ» կետը» բառերով՝ նկատի ունենալով «Նորմատիվ իրավական ակտերի մասին» ՀՀ օրենքի 14-րդ հոդվածի պահանջները:
	 Ընդունվել է, կատարվել է համապատասխան փոփոխություն



	2.Նախագծի 1-ին կետում անհրաժեշտ է ճիշտ նշել ՀՀ կառավարության 2020 թվականի սեպտեմբերի 29-ի թիվ 1603-Ն որոշման վերնագիրը՝ մասնավորապես «վերարտադրման» բառից հետո անհրաժեշտ է հանել «բնականոն զարգացման» բառերը:


	Ընդունվել է, կատարվել է համապատասխան փոփոխություն



	3. Նախագծի 1-ին կետով նախատեսվում է ՀՀ կառավարության 2020 թվականի սեպտեմբերի 29-ի թիվ 1603-Ն որոշման (այսուհետ՝ Որոշում) հավելվածը շարադրել նոր խմբագրությամբ, մինչդեռ անհրաժեշտ է նկատի ունենալ, որ վերոնշյալ Որոշման մեջ առկա են երկու չհամարակալված հավելվածներ: Այս առումով նախագծի 1-ին կետում հստակ չէ, թե Որոշման որ հավելվածն է նախատեսվում շարադրել նոր խմբագրությամբ: Հետևապես, առաջարկում ենք Որոշման հավելվածները համարակալել հերթական հաջորդականությամբ՝ նկատի ունենալով «Նորմատիվ իրավական ակտերի մասին» ՀՀ օրենքի 14-րդ հոդվածի պահանջները: 

Հարկ է նշել, որ վերոնշյալ առաջարկի համատեքստում, համապատասխան փոփոխություն և լրացում կատարելու անհրաժեշտություն կառաջանա նաև Որոշման տեքստում՝ համաձայն «Նորմատիվ իրավական ակտերի մասին» ՀՀ օրենքի 13-րդ հոդվածի 9-րդ մասի պահանջների:


	Չի ընդունվել
Որոշման խմբագրման անհրաժեշտությունը բացակայում է, քանի որ  ՀՀ կառավարության 2020 թվականի սեպտեմբերի 29-ի N1603-Ն որոշմամբ հաստատված է մեկ հավելված՝ ինչը «Սևանա լճի էկոհամակարգի վերականգնման, պահպանման, վերարտադրման և օգտագործման միջոցառումների 2021 թվականի տարեկան ծրագիրն» է։ Ներկայացված նախագծով փոփոխվող հավելվածը  հանդիսանում է տարեկան ծրագրի միջոցառումներից 2.19-րդ կետով սահմանված միջոցառման մաս՝ հավելվածի տեսքով։ 



	4. Միաժամանակ անհրաժեշտ է նկատի ունենալ, որ նախագծով հաստատվող հավելվածի վերնագիրը չի համապատասխանում ՀՀ կառավարության 2020 թվականի սեպտեմբերի 29-ի N 1603-Ն որոշման վերնագրի և 1-ին կետի դրույթներին, ինչը չի բխում  «Նորմատիվ իրավական ակտերի մասին» Հայաստանի Հանրապետության օրենքի 12-րդ հոդվածի 1-ին մասի պահանջներից:
	Ընդունվել է, կատարվել է համապատասխան փոփոխություն Նախագծով լրացող հավելվածի վերնագրից հանվել է «, բնականոն զարգացման բառերը»։

Ներկայացված նախագծով փոփոխվող հավելվածը  հանդիսանում է «Սևանա լճի էկոհամակարգի վերականգնման, պահպանման, վերարտադրման և օգտագործման միջոցառումների 2021 թվականի տարեկան ծրագրի» միջոցառումներից 2.19-րդ կետով սահմանված միջոցառման մաս՝ հավելվածի տեսքով և արտահայտում է կոնկրետ այդ միջոցառման պահանջը։

	5. Բնապահպանության և ընդերքի տեսչական մարմին
	03.03.2021 թ.

	
	01/13.2/1082

	1. Առաջարկ՝ դնովի ձկնորսական ցանցի ցանցավանդակի կառուցողական քայլի չափը սահմանել 42x42 մմ և ավելի։

   Հիմնավորում՝ մինչև 2020 թվականի դեկտեմբերի 1-ը թույլատրված արդյունագործական որսի ժամանակ 40x40 մմ ցանցավանդակի չափերով դնովի ցանցերով որսված ձկան մոտ 70%-ի քաշը չէր գերազանցում 330-350 գրամը։ Հաշվի առնելով այն հանգամանքը, որ 2021 թվականին որսը թույլատրվելու է մարտի 15-ից մինչև սեպտեմբերի 1-ը, իսկ ամռանը որսվում է հիմնականում 1 տարեկան մանրաձուկը, որի քաշը չի անցնում 280 գրամը, իրավական տեսակետից 400 գրամից պակաս քաշով սիգի որսը համարվելու է իրավախախտում:
	Չի ընդունվել

Փորձարարական որսի շրջանակներում ցանցավանդակի չափերի սահմանման համար հիմք են հանդիսացել ԳԱԱ կենդանաբանության և հիդրոէկոլոգիայի գիտական կենտրոնի կողմից տրված գիտական հիմնավորումները և դրա շուրջ կայացած քննարկումները, որոնց հիմնավորմամբ 40x40 մմ ցանցավանդակի չափերով դնովի ցանցերով որսվում է գլխավորապես 400 գրամ քաշով ձուկը։ Ցանցավանդակի չափերի փոփոխման դեպքում կծագեն հնարավոր ռիսկեր և խնդիրներ Նախագծով սահմանվող՝ 400 գրամ քաշով ձկան որսման հավանականության նվազեցման մասով։ Տեսչական մարմնի կողմից հիմնավորման մեջ բերված 70% քաշի հետ կապված դեպքերը արված դիտարկումներ են և առկա չեն դրանց վերաբերյալ կազմված համապատասխան արձանագրություններ։

	6. Գիտությունների ազգային ակադեմիա կենդանաբանության և հիդրոէկոլոգիայի գիտական կենտրոն
	03.03.2021 թ.

	
	N 2459-37

	1. Շրջակա միջավայրի նախարարությունը «Սևանա լճում և նրա ջրհավաք ավազանում ձկան և խեցգետնի պաշարների կայուն օգտագործում» պիլոտային ծրագրի 2-րդ փուլի վերաբերյալ քննարկումներ է իրականացրել ՀՀ ԳԱԱ ԿՀԷԳԿ Հիդրոէկոլոգիայի և ձկնաբանության ինստիտուտի մասնագետների հետ, որոնց կողմից ներկայացված առաջարկները ներառվել են «ՀՀ կառավարության 2020 թվականի սեպտեմբերի 29-ի N 1603-Ն որոծման մեջ փոփոխություն կատարելու մասին» որոշման նախագծում։

Ուստի ՀՀ ԳԱԱ կենդանաբանության և հիդրոէկոլոգիայի գիտական կենտրոնը նախագծի առնչությամբ այլ առաջարկներ և առարկություններ չունի։
	Ընդունվել է ի գիտություն

	7. Էկոնոմիկային նախարարություն
	04.03.2021 թ.

	
	N01/2556

	1. «ՀՀ կառավարության 2020 թվականի սեպտեմբերի 29-ի N 1603-Ն որոշման մեջ փոփոխություն կատարելու մասին» ՀՀ կառավարության որոշման նախագծի հավելվածով սահմանված սիգ ձկնատեսակի  արդյունագործական որսի չափաքանակները պարզաբանման կարիք ունեն, քանի որ պարզ չէ թե ինչ հաշվարկներ և գիտական ուսումնասիրություններն են հիմք հանդիսացել չափաքանակների սահմանման համար:
	Ընդունվել է 

Հիմնավորումը լրացվել է հետևյալով՝
«Հիմք ընդունելով «Սևանա լճի էկոհամակարգի վերականգնման, պահպանման, վերարտադրման և օգտագործման միջոցառումների տարեկան ու համալիր ծրագրերը հաստատելու մասին» ՀՀ օրենքի 6․2 կետը, Հավելված N2-ի 3․15 միջոցառումը՝ յուրքանչյուր տարի Սևանա լճի էկոհամակարգի վերականգնման, պահպանման, վերարտադրման և օգտագործման միջոցառումների տարեկան ծրագրում հաստատվում «Սևանա լճի և դրա ջրհավաք ավազանում կենդանական ռեսուրսների հաշվառում, օգտագործման թույլատրելի չափաքանակների սահմանում, ձվադրավայր հանդիսացող հիմնական գետերում ձկան վերարտադրման պայմանների ուսումնասիրում, բնական ձվադրավայրերի առկա վիճակի գնահատում, վերականգնման ուղիների մշակում» միջոցառումը, որի արդյունքում ձեռք բերված տվյալները և վերլուծությունները հիմք են հանդիսանում հաջորդ տարի Սևանա լճում կենսապաշարի օգտագործման չափաքանակների սահմանման համար։ Սույն նախագծով Սևանա լճից արդյունագործական նպատակներով 250 տոննա սիգ ձկնատեսակի որսաչափի սահմանման համար հիմք են հանդիսացել 2020 թվականի սեպտեմբերի 30-ի N1293 որոշման հավելվածով հաստատված «Սևանա լճի էկոհամակարգի վերականգնման, պահպանման, վերարտադրման, բնականոն զարգացման և օգտագործման միջոցառումների 2020 թվականի տարեկան ծրագրի 2․16 միջոցառման արդյունքում ստացված տվյալներն ու ՀՀ ԳԱԱ կենդանաբանության և հիդրոէկոլոգիայի գիտական կենտրոնի հետ իրականացված քննարկումների արդյունքները։


